
	1. 
	ՀՀ ԷԵԲՊՆ ջրային տնտեսության պետական կոմիտե

20.09.2017թ.
	<<Հայաստանի Հանրապետության կառավարության 2011 թվականի փետրվարի 3-ի նիստի N4 արձանագրության 5-րդ կետով հավանության արժանացած արձանագրային որոշման մեջ փոփոխություններ և լրացումներ կատարելու մասին>> ՀՀ կառավարության արձանագրային որոշման նախագծի (այսուհետև՝ Նախագիծ) առնչությամբ ՀՀ ԷԵԲՊՆ ջրային տնտեսության պետական կոմիտեն իր դիրքորոշումը հայտնել է 27.07.2017թ. N 01/07/2178-17 գրությամբ, որում բերված դիտողություններն ու առաջարկությունները հիմնականում հաշվի չեն առնվել: 

Հաշվի առնելով վերոգրյալը տեղեկացնում եմ նաև, որ համաձայն ՀՀ ջրային օրենսգրքի 17-րդ հոդվածի 1-ին պարբերության՝ <<Ջրի ազգային ծրագրի մասին>> ՀՀ օրենքից ելնելով` Ջրային ռեսուրսների կառավարման և պահպանության մարմինը մշակում է ջրավազանային կառավարման պլաններ, որոնք հաստատում է ՀՀ կառավարությունը: 

Միաժամանակ տեղին է նշել, որ 2017 թվականի հունիսի 20-ի ՀՀ վարչապետի N 600-Ա որոշմամբ ստեղծվել է աշխատանքային խումբ՝ <<Ջրի ազգային ծրագրի մասին>> ՀՀ օրենքում և ՀՀ ջրային օրենսդրությունում համապատասխան փոփոխություններ կատարելու համար:

Հաշվի առնելով վերոգրյալը, նպատակահարմար է (ինչպես նշել ենք նաև մեր վերոհիշյալ գրությունում) Նախագիծը շրջանառությունից հանել և դրան անդրադառնալ վերը նշված փոփոխությունների կատարմանը զուգահեռ՝ ըստ անհրաժեշտության:   


	Պարզաբանում
     Վերջին երկու տարիների ընթացքում ընդունվել են 3 ջրավազանային կառավարման պլաններ՝ ՀՀ կառավարության կողմից 31.03.2016թ. N338-Ն որոշմամբ հաստատվել է Արարատյան ջրավազանային կառավարման պլանը և N 12 արձանագրային որոշմամբ հավանության է արժանացել միջոցառումների ծրագիրը, 26.05.2016թ. N539-Ն որոշմամբ հաստատվել է Հարավային ջրավազանային կառավարման պլանը և N20 արձանագրային որոշմամբ հավանության է արժանացել միջոցառումների ծրագիրը, իսկ 09.03.2017թ. N240-Ն որոշմամբ հաստատվել է Ախուրյանի ջրավազանային կառավարման պլանը և N10 արձանագրային որոշմամբ հավանության է արժանացել միջոցառումների ծրագիրը, որոնք մշակվել են համաձայն ջրավազանային կառավարման մոդելային պլանի բովանդակության: 

Վերը նշված պլանների մշակման և իրականացման  ընթացքում հայտնաբերվել են մի շարք բացեր և անհրաժեշտություն է առաջացել վերանայել ջրավազանային կառավարման մոդելային պլանի բովանդակությունը` համահունչ ջրային ռեսուրսների կառավարման և պահպանության արդի պահանջներին և ԵՄ Ջրային Շրջանակային Դիրեկտիվին, ինչը չի սահմանափակում յուրաքանչյուր ջրավազանային կառավարման պլանի մշակման տեխնիկական առաջադրանքի ձևավորման ընթացքում լրացուցիչ պայմանների ներառումը:  

Միաժամանակ հայտնում եմ, որ ՀՀ կառավարության 2017թ. գերակա խնդիրների համաձայն, մինչև ս/թ դեկտեմբերի 3-րդ տասնօրյակը պետք է մշակվեն  Սևանի, Հրազդանի և Հյուսի​սային ջրավազանային տարածք​ների կառավարման պլանների տեխնիկական առաջադրանքները, և վերջիններիս համար հիմք է հանդիսանալու սույն նախագծով հավանության արժանացած ջրավազանային կառավարման մոդելային պլանի և միջոցառումների ծրագրի բովանդակությունները: Տեխնիկական առաջադրանքների մշակման ընթացքում հաշվի են  առնվելու յուրաքանչյուր  տվյալ ջրավազանային կառավարման տարածքում ներառված գետային ավազանների առանձնահատությունները:
Ինչ վերաբերում  է 2017 թվականի հունիսի 20-ի ՀՀ վարչապետի N 600-Ա որոշմամբ ստեղծված աշխատանքային խումբի աշխատանքներով պայմանավորված ՀՀ ջրային օրենսդրությունում կատավելիք փոփոխություններին, ապա դրանք հաշվի կառնվել վերը նշված տեխնիկական առաջադրանքների ձևավորման ընթացքում: 

